
Fjalim i ambasadorit Paul D. Wohlers 
Me rastin e kremtimit të Ditës së pavarësisë së SHBA-ve  

3 korrik 2012 
 

Z. president, z. kryeministër, ambasadorë, ministra, përfaqësues të komuniteteve fetare, 
kryetarë komunash, deputetë, miq dhe kolegë të dashur: mirëmbrëma!  
 
Ju faleminderit që  na u bashkangjitët sot për kremtimin e 236 -vjetorit të pavarësisë së 
Amerikës. Në vitin 1776, Thomas Jefferson, një nga baballarët që themeluan shtetin dhe 
presidenti ynë i tretë përpiloi Deklaratën e pavarësisë. Ky dokument, që ka shërbyer si 
themel për filozofinë moderne politike dhe për të drejtat e njeriut, përmban atë që 
shpesh herë është quajtur fjalia më e famshme e gjuhës angleze:   
“Ne konsiderojmë këto të vërteta të jenë vet-evidente, që të gjithë njerëzit janë krijuar 
të barabartë, që janë pajisur nga Krijuesi i tyre me të drejta të patjetërsueshme e që 
mes tyre janë jeta, liria dhe kërkimi i lumturisë.” 
 
Dyqind e tridhjetë vite më vonë, ato fjalë akoma kanë fuqinë që të emocionojnë dhe të 
na inspirojnë dhe ato ideale janë vlera që janë të përbashkëta për të gjithë ne.   
 
Shtetet e Bashkuara janë quajtur “Eksperimenti i madh” për shkak se janë krijuar nga 
populli dhe për popullin. Është një eksperiment që është akoma në zhvillim e sipër. Ne, 
si komb, kemi udhëtuar nëpër shumë rrugë të vështira; kami përjetuar tragjedi të 
tmerrshme, dëshpërime të shumta, dhe jemi ballafaquar me sfida të mëdha. Por u kemi 
bërë ballë. 
Idealet për liri dhe mundësi të barabarta për të gjithë qytetarët na inspirojnë që çdo ditë 
të punojmë për t’i realizuar ato. Shembulli ynë nuk është një shembull ideal, por në 
vazhdojmë të përpiqemi për një shoqëri ku puna e vështirë shpërblehet, dhe liritë 
mbrohen, pa marr parasysh përkatësinë racore, kombëtare, fetare apo gjinore.     
 
Për dallim nga ne, Maqedonia është një shtet shumë i ri që këtë vit do të kremtojë 
ditëlindjen e 21-të. Ky popull dhe qytetarët e Maqedonisë gjithashtu kanë udhëtuar 
shumë rrugë të vështira. Në njëzet e një vite të shkurtra, edhe ju keni përjetuar tragjedi 
të tmerrshme, shumë dëshpërime dhe jeni ballafaquar me sfida të mëdha. Ashtu si 
Shtetet e Bashkuara, edhe ju sot ballafaqoheni me shumë vështirësi si komb dhe si 
qytetarë. Ndonjëherë, ato mund të duken të mëdha, por populli i Maqedonisë di se si 
me durim dhe me punë të vështirë t’ju bëjë ballë dhe të tejkalojë pengesat.  
Kur të bëni këtë, gjithnjë do të keni Shtetet e Bashkuara pranë jush. Miqësia jonë nuk 
është miqësi interesash. Ne jemi krenar për partneritetin që kemi me Maqedoninë që 
nga pavarësia e saj, dhe me padurim presim që të shohim se çfarë do të arrini PASI të 
fitoni vendin e merituar si anëtar i plotë dhe i mirëseardhur i komunitetit euro-atlantik. 
Unë me shumë dëshirë pres të shoh këtë vend të arrijë sukses dhe të bëhet më i 
fuqishëm si një demokraci më e pasur në shumëllojshmëri, siguri dhe prosperitet – një 
eksperiment tjetër i madh.  
 
Mbështetja bujare nga sponsorët tanë lokal ilustron partneritetin tonë me Maqedoninë, 
dhe unë dëshiroj të faleminderoj të gjithë ata:     
AAG – Analyses and Advisory Group; 
Alkaloid; AmCham; Cisco; Deloitte; Diners Club; 
Genzyme Corporation; Grant Thornton;  
Hewlett Packard;  Johnson Controls;  
Makedonijaturist; Makpetrol; Makstil;   
McCann Erickson; Microsoft;  Mi-Da Motors  
MSD Idea – Merck Sharp & Dohme  
Netra;  Pivara Skopje;  Prilepska Pivarnica  

Publicis Groupe; Sinpeks; SJ Company;   
Skenderovski Marine; Teknoxgroup;  Two Guys;  
Wabtec MZT; dhe Western Union. 
 
Ju faleminderit të gjithëve!   
 
Në fund, më lejoni që në emër të presidentit Barack Obama dhe sekretarit të shtetit 
Hillary Clinton, të shpreh dëshirat e mia më të përzemërta për udhëheqësit dhe për 
popullin e Maqedonisë. Ju lutem, të ngrejmë dolli të gjithë së bashku për miqësinë mes 
dy vendeve tona dhe për ditëlindjen e 236-të të Shteteve të Bashkuara të Amerikës.  
 
 
Ju faleminderit!   
   


